
Sud Bosne i Hercegovine

Суд Босне и Хецеговине

Broj: S1 3 Iž 049334 24 Iž                                                                     
Sarajevo,12.09.2024. godine

Sud Bosne i Hercegovine u Sarajevu, u apelacionom vijeću sastavljenom od sudija Zvjezdane Antonović, kao predsjednika vijeća, Mirsade Džindo i Redžiba Begića, kao  članova vijeća, odlučujući o žalbi politička stranke Laburistička stranka BiH, sa sjedištem u Velikoj Kladuši, ulica Ibrahima Mržljaka br.84, Velika Kladuša, izjavljenoj protiv odluke Centralne izborne komisije Bosne i Hercegovine broj: 05-1-07-5-1881/24 od 06.09.2024. godine, zbog kršenja Odredbe člana 7.3. stav (1) tačka 8) Izbornog Zakona Bosne i Hercegovine, u nejavnoj sjednici, održanoj dana  12.09.2024. godine, donio je

R J E Š E N J E

Žalba se odbija.

O b r a z l o ž e n j e


Odlukom Centralne izborne komisije Bosne i Hercegovine broj i datum navedeni u uvodu, utvrđeno je da je Politička stranka Laburistička stranka Bosne i Hercegovine Laburisti BiH odgovorna je što je Elvira Abdić Jelenović pristalica ove političke stranke zloupotrijebila djecu u političke svrhe, čime je prekršila pravila ponašanja u izbornom periodu iz člana 7.3 stav (1) tačka 8) Izbornog zakona BiH, pa joj je na osnovu člana 6.7 stav (2) tačka 1) Izbornog zakona BiH i primjenom člana 19.9 stav (1), tačka 15) i stav (2) Izbornog zakona BiH izrečena
- novčana kazna u iznosu od 4.000,00 KM (slovima: četiri hiljade kotivertibiltiih maraka)
Istom odlukom nalaže se Elviri Abdić Jelenović, da narednog dana od pravosnažnosti odluke sa društvene mreže Facebook na profilu ukloni spornu objavu od 18.08.2024. godine za koju je Centralna izborna komisija BiH izrekla novčanu kaznu, te da politička stranka Laburistička stranka Bosne i Hercegovine Laburisti BiH sve pristalice i kandidate ove političke stranke za predstojeće Lokalne izbore 2024. godine, obavijesti da su dužni da se suzdrže od kršenja propisanih pravila ponašanja u izbornom periodu iz Poglavlja 7 Izbornog zakona BiH.
Protiv ove odluke žalitelj je blagovremeno uložio žalbu u kojoj  navodi da ulaže žalbu   zbog kršenja Ustava BiH člana II Ljudskih prava i osnovne slobode i Aneksa 6 Općeg okrvirnog sporazuma, pogrešno utvrđenog činjeničnog stanja, porešne primjene materijalnog propisa posebno Ustava BiH i Izbornog zakona BiH i bitnih povreda odredbi postupka (posebno Zakona o upravnom postupku i Izbornog zakona BiH), nenadležnosti CIK BiH i prekračenja granica ovlaštenja. Nadalje, navodi da je CIK BiH zaprimio prijavu od političke stranke Naša stranka, OO Velika Kladuša ne uvažavajući činjenicu da se radi o političkom konkurentu i proglasio žalitelja odgovornim, čime je na najgrublji način povrijeđen Ustav BiH, jer je CIK-u BiH zabranjena diskriminacija što podrazumijeva da svako uživa prava i slobode predviđene u Evropskoj konvenciji o ljudskim pravima. Navodi, da CIK BiH ne može zabraniti niti jednom djetetu uključivanje u aktivnosti koje mogu biti povezane s političkim zagovaranjem ili promocijom niti kažnjavati politički subjekat ukoliko to dijete izražava svoje političko mišljenje prema tom subjektu. Ističe, da CIK BiH uopće nije utvrdio da li se radi o djetetu, niti je tražio izjašnjenje od osobe koja je na fotografiji. Nadalje, ističe da je CIK BiH utvrdila da se radi o zloupotrebi djeteta iako za isto nije nadležna niti ovlaštena. Takođe, navodi da CIK BiH nije primijenila načelo materijalne istine te nije potpuno i pravilno utvrdila sve činjenice koje su bile od važnosti za donošenje zakonite i pravilne odluke. Navodi, da CIK BiH nije tražila izjašnjenje od javne osobe, nosioca mandata Elvire Abdić Jelenović. kako bi se utvrdio Facebook identitet i omogućilo saslušanje lica iz postupka koje su od značaja za žalitelja. Od Apelacionog odjeljenja Suda BiH traži da donese presudu kojom se tužba žalitelja uvažava. Odluka CIK BiH poništava i predmet vraća nadležnoj instituciji na ponovno rješvanje ili presudu kojom se tužba žalitelja uvažava. Odluka CIK BiH poništava, a prigovor prijavitelja se odbacuje kao nedopušten ili neosnovan.

U odgovoru na žalbu, Centralna izborna komisija Bosne i Hercegovine predložila je da Sud predmetnu žalbu odbije kao neosnovan, jer je pobijana odluka donesena na pravilan i potpun način u skladu sa zakonom i podzakonskim aktima.


Žalba nije osnovana.


Prema stanju u spisu Centralna izborna komisija BiH (u daljem tekstu CIK BiH) je dana 18.08.2024. godine zaprimila prijavu političke stranke Naša stranka. Općinski odbor Velika Kladuša. koja se odnosi na kršenje odredbe člana 7.3 stav (1) tačka 8) Izbornog zakona Bosne i Hercegovine (“Službeni glasnik BiH", br. 23/01. 7/02. 9/02. 20/02. 25/02. 4/04, 20/04. 25/05. 52/05. 65/05. 77/05. 1 1/06. 24/06. 32/07.33/08, 37/08. 32/10. 18/13. 7/14, 31/16. 41/20, 3 8/22. 51/22, 67/22 i 24/24). U prijavi se navodi da je na FB stranici predsjednice Laburističke stranke Elvire Abdić Jelenović. 18.08.2024. godine, postavljena objava u kojoj imenovana ispred zastave, sa logom Laburističke stranke, pozira sa djetetom uz opis koji ima političke i promotivne konotacije, te da je na taj način vršena zloupotreba djeteta u političke svrhe. U prilogu se dostavlja snimak ekrana i link FB stranice Elvire Abdić Jelenović.
Centralna izborna komisija Bosne i Hercegovine je, imajući u vidu odredbu člana 6.2 stav (1) Izbornog zakona Bosne i Hercegovine, u postupku ispitivanja formalno pravne strane podneska utvrdila da je isti dopušten, ali da je podnesen od neovlaštenog lica iz kojih razloga je u smislu člana 6.2 stav (2) i (3) Izbornog zakona Bosne i Hercegovine predmetnu informaciju cijenila kao inicijativu za pokretanje postupka i postupak vodila po službenoj dužnosti.
Postupajući po navedenoj inicijativi, Centralna izborna komisija Bosne i Hercegovine je nakon prijema, u skladu sa zakonskom procedurom, aktom broj: 05-1-07-5-1618-2/24 od 27.08.2024. godine inicijativu dostavila navedenoj političkoj stranci Laburistička stranka Bosne i Hercegovine na izjašnjenje, u roku od 24 sata od prijema obavijesti.
U blagovremenom roku, politička stranka Laburistička stranka Bosne i Hercegovine je dostavila izjašnjenje broj: 029/24 od 28.08,2024. godine u kojem navodi da je uvidom u predmetnu prijavu evidentno da je ista 18.08.2024. godine putem emaila dostavljena u 20:50 sati, kao i prijavu od strane iste organizacije od 18.08.2024. godine u 20:53 i u istom mail-u email od 18.08.2024. godine u 08:49 PM. Nadalje, navodi da dokaz koji je dostavljen kao snimak zaslona uz prijavu ne predstavlja zvaničnu Facebook stranicu Laburističke stranke BiH, te se klikom na dostavljeni link ne može ući na stranicu Laburista BiH. Isto tako, navodi da se iz snimka ekrana može zaključiti da se radi o javnoj osobi, trenutnoj zastupnici u Skupštini Unsko-sanskog kantona koja na Lokalnim izborima 2024. godine nije kandidat Laburističke stranke BiH ni za jedno funkciju. Osim toga, navodi se da objava javne osobe ne dotiče program, slogan ni promociju Stranke, kao i da objavom nisu upućivane predizborne poruke u svrhu promocije bilo kojeg kandidata ili stranke niti su pozivani birači da glasaju za predstojeće Lokalne izbore 2024. godine. Navode i da je Naša stranka politički konkurent Laburističke stranke BiH i istoj je svojstveno populističko i lažno prijavljivanje u proteklom periodu. U nastavku odbacuju lažni prijavu i navode da osnovano sumnjaju da Naša stranka ovakve aktivnosti vodi s ciljem promovisanja sebe kao političkog subjekta i time vrše pritisak na Centralnu izbornu komisiju BiH da pokreće postupke po službenoj dužnosti. Čime se izbjegava primjena odredbi člana 6.3 Izbornog zakona BiH i važećih podzakonskih akata.
Uvidom u kompletan spis predmeta, a posebno objavu na društvenoj mreži Facebook na profilu Elvire Abdić Jelenović i fotografiju koja je dostavljena kao dokaz uz prijavu, jasno je vidljivo da je dana 18, augusta 2024. godine. Elvira Abdić Jelenović, aktuelna zastupnica u Skupštini Unsko-sanskog kantona ispred političke stranke Laburistička stranka Bosne i Hercegovine Laburisti BiH objavila tekst: „Kad sve što kaže, napišele ili uradite postane predmet rasprava, komentara, radosti ili ljutnje, budite sigurni da ste na pravom putu i da nipošto ne odustajete! Dobila sam 6000 reakcija na svoje objave u proteklih 30 dana. Hvala na podršci i lijep pozdrav od nas dvoje.", koji prati fotografija imenovane sa djetetom ispred plakata sa natpisom i logom političke stranke Laburistička stranka BiH. Naime, iz samog teksta objave kao i činjenice da je na fotografiji Elvira Abdić Jelenović. aktuelna zastupnica u Skupštini Unsko-sanskog kantona ispred političke stranke Laburistička stranka BiH Laburisti BiH sa djetetom, i da je iza njih jasno vidljiv naziv i logo političke stranke Laburistička stranka Bosne i Hercegovine Laburisti BiH nesporno proizilazivši da je imenovana kao pristalica ove političke stranke zloupotrijebila dijete u političke svrhe, a sve to u zakonom zabranjenom periodu,
„Zloupotreba djece u političke svrhe", u smislu odredbe člana 1.1 a tačka 31) Izbornog zakona BiH je uključivanje djeteta u aktivnosti koje mogu biti povezane s političkim zagovaranjem ili promocijom.
Nadalje, odredbom člana 7.3 stav (1) tačka (8) Izbornog zakona BiH propisano je da kandidatima i pristalicama političkih stranaka, listi nezavisnih kandidata, listi pripadnika nacionalnih manjina i koalicija, kao i nezavisnim kandidatima i njihovim pristalicama, te zaposlenima ili na drugi način angažiranim u izbornoj administraciji nije dozvoljeno, između ostalog, zloupotrijebiti dijete u političke svrhe.
Odredbom člana 19.9 stav (I) tačka 3) Izbornog zakona BiH propisano je da će se novčanom kaznom u iznosu od 3.000,00 KM do 30.000,00 KM kaznit politički subjekt za prekršaj ako on ili njegov kandidat zloupotrijebi dijete za političke svrhe u suprotnosti s članom 7.3. stavom (1) tačkom 8), ukoliko to ne predstavlja krivično djelo, dok je stavom (2) istog člana propisano da će se za prekršaj iz stava (1) ovog člana koje počini pristalica političkog subjekta kaznit taj politički subjekt,
U potpunosti su irelevantni i neosnovani navodi podnositelja žalbe „da je CIK BiH zaprimio prijavu od političke stranke Naša stranka. 00 Velika Kladuša, neuvažavajući činjenicu da se radi o političkom konkurentu i proglasio žalitelja odgovornim čime je na najgrublji način povrijeđen Ustav BiH, jer je CIK BiH zabranjena diskriminacija što podrazumijeva da svako uživa prava i slobode predviđene u Evropskoj konvenciji o ljudskim pravima, obzirom da Centralna izborna komisija BiH, u okviru svoje nadležnosti, utvrđuje odgovornost političkih subjekata radi kršenja odredbi Izbornog zakona BiH neovisno o činjenici da li je neki politički subjekt konkurent nekom drugom političkom subjektu. Dakle, pozivanje žalitelja na diskriminaciju od strane Centralne izborne komisije BiH je u potpunosti neosnovano.
U vezi navoda da CIK BiH ne može zabraniti niti jednom djetetu uključivanje u aktivnosti koje mogu biti povezane s političkim zagovaranjem ili promocijom niti kažnjavati politički subjekat ukoliko to dijele izražava svije političko mišljenje prema tom subjektu. Valja istaći da Centralna izborna komisija BiH pobijanom odlukom nije zabranila dijetetu uključivanje u predmetne aktivnosti nego je u okviru svoje nadležnosti, na zakonit i pravilan način, vodila postupak protiv političkog subjekta koji je ovjeren za učešće na Lokalnim izborima 2024. godine i nakon sprovedenog postupka utvrdila odgovornost političkog subjekta Laburistička stranka BiH, jer je prekršena odredba člana 7.3 stav (1) tačka 8) Izbornog zakona BiH od strane pristalice ove političke stranke, a da se u smislu odredbe člana 19.9 stav (2) Izbornog zakona BiH za prekršaj iz stava (1) ovog člana koji počini pristalica političkog subjekta, kažnjava taj politički subjekt za kršenje odredbe člana 7.3 stav (1) tačka 8) Izbornog zakona BiH.
S tim u vezi, neosnovani su i navodi podnositelja žalbe da je CIK BiH utvrdila da se radi o zloupotrebi djeteta iako za isto nije nadležna niti ovlaštena, te da CIK BiH nije primijenila načelo materijalne istine, i nije potpuno i pravilno utvrdila sve činjenice koje su bile od važnosti za donošenje zakonite i pravilne odluke, jer je Centralna izborna komisija BiH donijela pobijanu odluku uvidom u kompletan spis predmeta i sve raspoložive dokaze. Naime, imajući u vidu dostavljeni dokaz (fotografiju) i objavu na Facebook profilu Elvire Abdić Jelenović, pristalice političke stranke Laburistička stranka Bosne i Hercegovine Laburisti BiH u opisu i sadržaju kako je prethodno navedeno Centralna izborna komisija BiH je ocijenila da je na ovaj način zloupotrijebljeno dijete u političke svrhe, suprotno članu 7.3 stav (1) tačka 8) Izbornog zakona BiH. U konkretnom slučaju, nije ispoštovan najbolji interes djeteta kao jedno od osnovnih principa Konvencije o pravima djece i ostalih međunarodnih i domaćih propisa, već je od strane pristalice političke stranke Laburistička stranka Bosne i Hercegovine Laburisti BiH zloupotrijebljeno dijete na način da je isto uključeno u aktivnost aktuelne zastupnice, tj. obraćanje javnosti, na način da je imenovana u prilogu teksta objavila fotografiju sa djetetom, a na fotografiji iza njih naziv i logo političke stranke kojoj imenovana pripada, a sve u cilju koristoljublja ili posticanja ličnog prestiža ili pak promocije političke stranke Laburistička stranka Bosne i Hercegovine, da se radi o pristalici političke stranke Laburistička stranka Bosne i Hercegovine Laburisti BiH govori činjenica da je uvidom u službene evidencije utvrđeno da je imenovana Elvira Abdić Jelenović na Lokalnim izborima 2020. godine, osvojila mandat vijećnice u Općinskom vijeću Velika Kladuša, kao kandidatkinja političke stranke Laburistička stranka Bosne i Hercegovine Laburisti BiH, kao i da je na taj mandat podnijela ostavku, osvojivši mandat zastupnice u Skupštini Unsko-sanskog kantona, na Općim izborima 2022. godine, također kao kandidatkinja političke stranke Laburistička stranka Bosne i Hercegovine Laburisti BiH. Osim toga, uvidom u zvaničnu web stranicu političke stranke www.laburistibih.ba utvrđeno je da je Elvira Abdić Jelenović idejni tvorac i predsjednica političke stranke Laburistička stranka Bosne i Hercegovine od osnivanja.
Suprotno navodima podnositelja žalbe da CIK BiH nije tražila izjašnjenje od javne osobe, nosioca mandala Elvire Abdić Jelenović. kako bi se utvrdio Facebook identitet i omogućilo saslušanje lica iz postupka koje su od značaja za žalitelja govori činjenica da je u pobijanoj odluci, u toku postupka, prethodio akt Centralne izborne komisije BiH kojim je traženo izjašnjenje od Laburističke stranke BiH (podnositelja žalbe) na navode iz prijave, a za koje kršenje je i kažnjen podnositelj žalbe, a ne imenovana Elvira Abdić Jelenović. Odgovornost političke stranke Laburistička stranka Bosne i Hercegovine Laburisti BiH prozilazi iz činjenice da je nesporno utvrđeno kršenje odredbe člana 7.3 stav (1) tačka 8) Izbornog zakona Bili od strane pristalice ove političke stranke, a da se u smislu odredbe člana 19,9 stav (2) Izbornog zakona BiH za prekršaj iz stava (1) ovog člana koji počini pristalica političkog subjekta, kažnjava taj politički subjekt, u konkretnom slučaju politička stranka Laburistička stranka Bosne i Hercegovine Laburisti BiH. Podsjećanja radi, podnositelj žalbe u dostavljenom izjašnjenju nije istakao citirane navode, nego to čini tek u žalbi.
Ovo Vijeće posebno ističe da je prema posljednjim izmjenama Izbornog zakona BiH. nametnutim od strane Visokog predstavnika za BiH predviđeno izricanje novčanih sankcija političkim subjektima usljed uključivanja djece u aktivnosti koje mogu biti povezane s političkim zagovaranjem ili promocijom. Zloupotreba djece u političke svrhe je apsolutno neprimjerena i na taj način se krše prava djece, čija zaštita treba da bude primarni cilj i prioritet svakog odgovornog čovjeka. Predmetna objava predsjednice političke stranke Laburistička stranka BiH, Elvire Abdić Jelenović sa djetetom, uz tekst objave i na način kako je prethodno navedeno (ispred loga političke stranke), nesporno je imalo za cilj da se dijete kao osjetljiva kategorija stanovništva i emocije koje dijete može prouzrokovati kod ljudi, iskoristi za promociju ove političke stranke.
Samu visinu izrečene kazne ovo Vijeće nije preispitivalo iz razloga što ista nije ni pobijana žalbom.
Obzirom na navedeno, po ocjeni ovog vijeća, pobijana Odluka Centralne izborne komisije BiH je pravilna i zakonita, a žalba neosnovana, pa je istu, primjenom odredaba člana 81. stav 1. Zakona o upravnim sporovima Bosne i Hercegovine (Službeni glasnik BiH, broj 19/02, 88/07, 83/08 i 74/10), valjalo odbiti.
                                                                                                 PREDSJEDNIK VIJEĆA

                                                                                                            S U D I J A
                                                                                                    Zvjezdana Antonović 

